
It-Tribunal,

Ra I-Avviz tat-Talba prezentat fis-17 ta’ Ottubru 2016 li permezz tieghu s-socjeta’
attrici talbet li dan it-Tribunal jikkundanna lill-konvenut ihallas I-ammont ta’ €2,477.05¢
rapprezentanti prezz in konnessjoni ma’ bejgh ta’ merkanzija, flimkien mal-interessi bl-
oghla rata permessa mil-ligi sad-data tal-effettiv pagament. Bl-ispejjez u l-imghax skont

il-ligi kontra I-konvenut.

Ra d-dokument ipprezentat mis-socjeta’ attrici mal-Avviz tat-Talba, senjatament
kopja fotostatika ta’ ittra ufficjali ezekuttiva prezentata fil-Qorti tal-Magistrati (Malta) fit-
23 ta’ Frar 2016 kontra l-intimat li fiha Andrew Magri Overand, ghan-nom u in
rapprezentanza tas-socjeta’ attrici, iddikjara bil-gurament illi I-konvenut huwa debitur

tas-so¢jeta’ attrici fis-somma ta’ €2,477.05¢, prezz dovut in konnessjoni ma’ bejgh ta’

merkanzija konsenjata lill-konvenut (fol.2 u 3), liema ittra tidher debitament notifikata
fis-26 ta’ Frar 2016.

Ra li I-konvenut, debitament notifikat bl-Avviz tat-Talba u bl-Avviz tas-Smigh,

baga’ ma pprezentax risposta, u langas deher biex jikkontesta I-kawza.

Ra li fl-udjenza tal-14 ta’ Dicembru 2016, is-soc¢jeta’ attri¢i pprezentat Kapitolu
ghas-subizzjoni tal-konvenut, li bih riedet tipprova bil-gurament tieghu 1i huwa debitur
taghha fis-somma u ghar-ragunijiet indikati fl-Avviz, filwaqt li ddikjarat 1i ser tistrieh fuq

is-subizzjoni tal-konvenut ghall-prova tat-talba taghha.

Ra li I-kawza giet imollija ghall-udjenza tal-lum ghas-subizzjoni tal-konvenut.

Ra li, minkejja dan, il-konvenut baga’ ma deherx biex jichad il-mistogsija

maghmula lilu in subizzjoni, u biex jikkontesta I-kawza.

Qies ghalhekk dan il-Kapitolu bhala mogri u mistgarr.

Ikkunsidra minkejja dan illi, ghalkemm il-prova bil-mezz tas-subizzjoni ghandha
mill-ammissjoni tal-konvenut ghat-talba kif impustata (ara Joseph Gaffarena et vs
Mixer Limited et, Appell, 16.04-2004), it-Tribunal xorta wahda irid jiddeciedi jekk it-
talba attrici tinsabx sufficjentement pruvata, fuq bilan¢ ta’ probabilita’, wara li jqis il-

provi kollha prodotti quddiemu.

“ “[IIn linea ta’ princ¢ipju l-kapitolu hu fatt processwali li jgib mieghu effetti
specifici, espressament prevvisti u determinati mil-ligi that il-Kapitolu 12.
Ara Artikoli 698 (2) u 702 (3). Minnhom huwa dezunt illi I-kapitolu hu mezz
dirett biex jipprovoka konfessjoni gudizzjali f"'min lilu jigi deferit ta’ fatt
sfavorevoli ghal kapitolat u ta’ vantagg ghall-parti li eskogitatu. Jinghad fid-
decizjoni fl-ismijiet “Anthony Borg -vs- Samwel Veneziani”, Appell

Inferjuri, 28 ta’ April 1998, illi “din i¢-cirkustanza hi hafna rilevanti ghaliex

tfisser illi bin-nuqgas tal-konvenut appellat li jidher biex jikkontesta I-
kapitolu, saret prova posittiva li I-ammont rekalmat mill-attur kien dovut lilu
ghal ragunijet minnu pretizi u dana bl-ammissjoni — anke jekk negattiva fis-

sens ta’ non kontestazzjoni —ta’ l-istess konvenut”;

In tema, kemm id-duttrina legali kif ukoll il-gurisprudenza, issoktaw
jaffermaw, u jikkawtelaw ukoll, illi tali prova wehid[h]a mhux
necessarjament u bilfors ghandha tiddemostra I-fondatezza tal-pretensjoni ta’
I-attur in kwantu dak I-istat migjub in essere bil-kapitolu ma ghandux ifisser
li ged jintroduci derogi ghall-prin¢ipju tal-piz tal-provi. Kif rilevat mill-Qorti
ta’ I-Appell kolleggjali fil-kawza “James Trapani et -vs- Vincent Cilia” (28
ta’ April 2000), “il-kapitoli jitqiesu konfessati pero™ dan ma jfissirx li I-Qorti
kienet obbligata togghod fuq dik il-prezunta ammissjoni. Dik il-prova kellha
tigi evalwata u meqjusa flimkien ma’ kull prova ohra li sa dak I-istadju

setghet kienet diga" prodotta quddiem il-Qorti.” **

Jirrimarka illi, f"dan il-kaz, is-so¢jeta’ attrici nagset li tressaq l-icken prova, wisq
angas l-ahjar prova, tal-pretensjoni taghha, u I-fondament taghha, hlief ghall-ammissjoni
tal-konvenut bil-mezz tas-subizzjoni. Illimitat ruhha ghal kopja fotostatika tal-ittra
ufficjali ezekuttiva li kienet intavolat kontra I-konvenut. Mill-verifiki li ghamel it-
Tribunal, jirrizultalu li 1-konvenut effettivament kien oggezzjona ghall-imsemmija
pretensjoni dedotta b’dik I-ittra uffi¢jali ezekuttiva, minghajr ma ta ragunijiet ghalxhiex
kien ged joggezzjona ghat-talba (ara Nota tal-konvenut fl-atti tal-ittra ufficjali ezekuttiva,
prezentata fit-22 ta” Marzu 2016). Mal-imsemmija ittra uffi¢jali ezekuttiva, is-socjeta’
attrici kienet prezentat rendikont tad-debitu pretiz kontra I-konvenut, minn fejn jirrizulta
li dan id-debitu kien jikkonsisti fi prezz ta’ xoghlijiet ezegwiti minnha fil-Mosta u I-
Manikata (ara dokument anness mal-ittra uffi¢jali ezekuttiva numru 306/2016, prezentata
fil-Qorti tal-Magistrati (Malta) fit-23 ta’ Frar 2016).

! Stephen Vella vs Bollicine Limited et, Qorti tal-Appell (Inferjuri), 9.1.2008

Wara li gies dan kollu, it-Tribunal jinsab moralment konvint li t-talba tas-so¢jeta’

attri¢i tinsab suffi¢cjentement pruvata.

Ghaldagstant, it-Tribunal jilga’ t-talba tas-socjeta’ attrici, u jikkundanna lill-
konvenut ihallasha |-ammont ta’ elfejn, erba’ mija, sebgha u sebghin Ewro u hames
centezmi (€2,477.05¢), bl-imghax legali mid-data tal-prezentata tal-Avviz tat-Talba sad-
data tal-effettiv pagament.

L-ispejjez tal-kawza jibqghu a karigu tal-konvenut.

Avukat, Phyllis Aquilina LL.D.
GUDIKATUR



